
மதுரை மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 36°-39°  செல்சியஸ் ஆகவும், குறைந்தபட்ச வெப்பநிலை 25°-28° செல்சியஸ் ஆகவும் பதிவானது. மேலும் மழை பெறப்பட்டது. 
	கடந்தவார வானிலை

	அடுத்த ஐந்து நாட்களுக்கான வானிலை முன்னறிவிப்பு – 07-08-2024- 08.30 வரை

குறுஞ்செய்தி : 
மாவட்டத்தின் ஒரு சில இடங்களில் அடுத்த 5 நாட்களுக்கு லேசான மழைக்கு வாய்ப்புள்ளது. அதிகபட்ச வெப்பநிலையானது 37°-40° செல்சியஸ் ஆகவும், குறைந்தபட்ச வெப்பநிலையானது 25°- 28° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 4 முதல் 6 கி.மீ வேகத்தில், வடமேற்கு, கிழக்கு மற்றும் தென்மேற்கு திசைகளிலிருந்து காற்று வீசக்கூடும். 

பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (02 – 15 ஆகஸ்ட் 2024): 

மழைப்பொழிவு :

02-08-2024 – 15-08-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பானது முதல் இயல்பை விட சற்று கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :

02-08-2024 – 15-8-2024: மாவட்டத்தில் அதிகபட்ச வெப்பநிலையானது  பொருத்தமட்டில் இயல்பை ஒட்டியே காணப்படும். 28° செல்சியஸ் முதல் 32° செல்சியஸ் வரை  இருக்க  வாய்ப்பு.

குறைந்தபட்ச வெப்பநிலை :

02-08-2024 – 08-08-2024: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பை ஒட்டியே காணப்படும். 18° செல்சியஸ் முதல் 22° செல்சியஸ் வரை இருக்க  வாய்ப்பு.

09-08-2024 – 15-08-2024: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பானது முதல் இயல்பை விட சற்று அதிகரித்து காணப்படும். 20° செல்சியஸ் முதல் 24° செல்சியஸ் வரை இருக்க  வாய்ப்பு.
விவசாயம்:
விவசாயிகள் தோட்டக்கலை பயிர்களான மிளகாய், கத்தரி, புடலங்காய், வாழை மற்றும் பல வருட பயிர்களை தேர்வு செய்து ஆடிப்பட்டம் விதைப்பு மற்றும் நடவு வேலைகளுக்கு தயார் ஆகும்படி கேட்டுகொள்ளப்படுகிறார்கள்.
பலத்த காற்று எச்சரிக்கை :

மாவட்டத்தின் ஒரு சில இடங்களில் ஆகஸ்ட் 3   மற்றும் 4 தேதி மணிக்கு 30 முதல் 40 கி.மீ  வேகத்தில்  தரைக் காற்று  வீசக்கூடும் என எதிர்பார்க்கப்படுவதால், விவசாயிகள்  வாழை மரங்களுக்கு முட்டு கொடுத்தல்,  பப்பாளி, கொய்யா, முருங்கை பயிர்களுக்கு மண் அனைத்தல், கரும்பு பயிருக்கு விட்டம் கட்டுதல் போன்ற பாதுகாப்பு நடவடிக்கைகளை மேற்கொள்ளவும். 
கொடி வகை பயிர்பந்தல்களில் துரு பிடித்து பழுதடைந்துள்ள கம்பிகள் மற்றும் தூண்களை கண்டறிந்து சரி செய்யவும். போதுமான முட்டுகளை கொடுக்கவும்.  

கால்நடைகளை மேய்ச்சலுக்கு வெளியில் அனுப்பாமல், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டு கொள்ளப்படுகிறார்கள்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : நெல், தென்னை,  கால்நடை.
நெல்: 
நெற்பயிரில் பச்சை தத்துப்பூச்சியின் தாக்குதல் தென்படுகின்றது. இவற்றின் தாக்குதலால் இலைகள் நுனி முதல் அடிப்பகுதி வரை முழுவதும் மஞ்சள் நிறமாக மாறி விடும். 
பயிரை முழுவதுமாக தாக்கி அதன் சாற்றை உறிஞ்சுவதால் பயிரின் வீரியம் குறைந்து வளர்ச்சி குன்றி  குட்டையாகக் காணப்படும். மேலும் தாக்குதல் தீவிரமாகும் போது பயிர் வாடி முற்றிலுமாக காய்ந்து போகும் நிலை ஏற்படும். 
இதனை கட்டுப்படுத்த 10 லிட்டர் தண்ணீருக்கு  60 மில்லி புங்கம் எண்ணெய், 60 மில்லி இலுப்பை எண்ணெய், 60மில்லி வேப்பண்ணெய் உடன் 10 மில்லி ஒட்டும் பசை ( 10 கிராம் காதிசோப் ) சேர்த்து நன்கு கலந்து 12 நாட்கள் இடைவெளியில் இரண்டு முறை தெளிக்கவும். 
விளக்குப் பொறிகளை பயன்படுத்தியும் பூச்சிகளை கவர்ந்து அழிக்கலாம்.
தென்னை:
நிலவும் தட்பவெப்ப சூழ்நிலையின் காரணமாக தென்னை பயிரைத் தாக்கும் தஞ்சாவூர் வாடல் நோய் வர வாய்ப்பு உள்ளது. ஜூலை முதல் நவம்பர் மாதத்தில் இந்த நோய் வேகமாக பரவுகிறது. 
ஓலைகள் மஞ்சள் நிறமடைதல் வெளிச்சுற்று இலைகள் தொங்கி விடுதல் ஆகியவற்றுடன் தொடங்குகிறது. அதைத் தொடர்ந்து தண்டின் அடிப்பாகத்தின் வெடிப்புகள் வழியாக செஞ்சிவப்பு நிற சாறு கசிந்து அது மேல் நோக்கி பரவும். 

சாறு கசியும் பகுதியில் உள்ள திசுக்கள் மென்மையாக இருக்கும். கசியும் பகுதியில் உள்ள திசுக்கள் அழுகி தண்டின் அடிப்பகுதியும் அழுகி விடும். 
இதனைக் கட்டுப்படுத்த மரம் ஒன்றிர்க்கு 200கிராம் சூடோமோனாஸ் புளோரசன்ஸ், 200கிராம் பாஸ்போபாக்டர், 200கிராம் அசோட்டோபாக்டர் இவற்றுடன் 50கிலோ தொழு உரத்தினை கலந்து இட வேண்டும். 
மேலும் மரம் ஒன்றிர்க்கு 50 கிலோ தொழு உரத்துடன் 5 கிலோ வேப்பம் புண்ணாக்கினை கலந்து 6 மாதத்திற்கு ஒருமுறை இடலாம்.

கால்நடை:

தற்போது நிலவும் பருவச்சூழ்நிலையில் ஆடுகளுக்கு துள்ளுமாரி நோய் தாக்குதல் ஏற்பட வாய்ப்பு உள்ளது. இந்நோய் எல்லா வயது ஆடுகளையும் தாக்கும். ஆனால் இளம் வயது ஆடுகளே பெரும்பாலும் பாதிக்கப்படுகின்றன. மழைக்குப்பின் புதிதாக முளைத்த பசுமையான புல்வெளியில் மேய்ச்சலுக்குச் செல்லும் ஆடுகளுக்கு இந்நோய் ஏற்படும். இறப்பதற்கு முன் வலிப்பு ஏற்பட்டு துள்ளி துள்ளி விழும். 
இந்நோயிலிருந்து ஆடுகளை பாதுகாக்க சூரியன் உதித்து ஒரு மணி நேரம் கழித்து ஆடுகளை மேய்ச்சலுக்கு அனுப்ப வேண்டும். 
உடனடியாக அருகில் உள்ள கால்நடை மருத்துவமனையை தொடர்பு கொண்டு ஆடுகளுக்கு துள்ளுமாரி நோய் தடுப்பூசி போடுதல் மிகவும் அவசியம் ஆகும்.
